God bin meigim
dijan kantri.

Bifo, dijan kantri bin jis
hajing.

Dei 1.
Brom deya God bin
meigim lait.

Dei 2:

Brom deya God bin
meigim Skai wen imbin
kadimat det woda langa
bodam brom det woda
langa top.

Dei 3

Brom deya neksdei
God bin meigim graun.
En God bin meigim
olkainaba daga.

Dei 4

Brom deya neksdei
God bin meigim san.
En God bin meigim
mun. En God bin
meigim ola sta.

Dei 5.
Brom deya neksdei God bin
meigim olkainaba fish. En

God bin meigim olkainaba
berdberd.

Dei 6

Brom deya neksdei God bin
meigim olkainaba enimul.
God bin meigim
bigwanbigwan en
lilwanlilwan enimul.

En God bin meigim men.
En afta wen God bin
meigim men, God bin
meigim gel.

God bin luk ebrijing weya
imbin meigim en imbin
brabli gudbinji dumaji
dijan kantri bin brabli
gudwan.

© Bible Society Australia. Free for non-commercial use. Contact 8292 4815 or visit www.biblesociety.org.au/



http://www.biblesociety.org.au/indigenous
http://www.biblesociety.org.au/indigenous

